
satyeo saqme 

 

cacxvis gamravlebis Taviseburebebi 

 
რამაზ კილაძე 

სმმკ, ასოცირებული პროფესორი, აკაკი წერეთლის სახელმწიფო უნივერსიტეტი, 

ქუთაისი, საქართველო 
ეთერ ბენიძე  

სმმკ, ასოცირებული პროფესორი, აკაკი წერეთლის სახელმწიფო უნივერსიტეტი, 

ქუთაისი, საქართველო 
იზა ოჩხიკიძე 

სმ აკადემიური დოქტორი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 
 
ნაშრომში მოყვანილია ცაცხვის გამრავლების სხვადასხვა მეთოდები, აღნიშნულია მათი და-

დებითი და უარყოფითი მხარეები. აღნიშნულია, რომ ცაცხვის გამრავლება შეიძლება სამი მეთო-

დით - თესლით, გადაწვენით და ფესვიდან ამონაყრებით. თესლით გამრავლება - ხანგრძლივი (10-

12 წელი) და შრომატევადი პროცესია. ასევე ძნელია ცაცხვის გადაწვენით გამრავლება, რადგანაც 

ბევრ გადასაწვენ ყლორტს მცენარე არ იკეთებს. ყველაზე პერსპექტიული მეთოდია მცენარის ფესვი-

დან ამონაყრებით გამრავლება, რომლებიც უხვად დაფიქსირდა აკაკი წერეთლის სახელმწიფო უნი-

ვერსიტეტის მთავარი კორპუსის მიმდებარე ტერიტორიაზე მოზარდ მცენარეებზე. გამრავლებისათ-

ვის მოხდა მათი (250 ცალი) მოცილება დედა მცენარიდან და დარგვა ნიკეას ქუჩაზე არსებული სა-

ნერგის კვალსათბურებში და ღია გრუნტში.   

 

ცაცხვი დედამიწაზე ჯერ კიდევ დინოზავრების პერიოდიდან მოდის. მან გადაიტანა 

გლობალური დათბობა და გამყინვარების პერიოდი. ითვლება თავისუფლებისა და ბედნი-

ერების სიმბოლოდ. ცაცხვები დიდხანს ცოცხლობენ, (დაახლოებით 600 წლამდე), ადვი-

ლად იტანენ სხვლა-ფორმირებას და არ ავადმყოფობენ მის შემდეგ. სიმაღლე მერყეობს 20-

დან 40 მ-დე, ვარჯი კი აქვთ სხვადასხვა ფორმის - პირამიდული, მრგვალი, ოვალური და 

სხვა. თუმცა ჩრდილში მოხვედრის შემთხვევაში მცენარე დაბალმზარდი ხდება და დამ-

რგვალებულ ბუჩქს ემსგავსება. 

ცაცხვის 40-მდე სახეობა არსებობს. საქართველოში ძირითადად გავრცელებულია სა-

მი სახეობა: წვრილფოთოლა (გულისებრი) ცაცხვი - Tilia cordata Mill (Syn. T. Parvifolia 

Ehrh.);  მსხვილფოთოლა ცაცხვი - T. platyphyllos Scop. (Syn. T. grandifolia  Ehrh.);  კავკასიუ-

რი ცაცხვი -   Tilia Caucasica rupr. თუმცა ეს უკანასკნელი ოფიციალურ სახეობად არ არის 

აღიარებული. 

ყველა სახეობის ცაცხვი მიეკუთვნება ცაცხვისებრთა ოჯახს.  იზრდება სწორი ვარ-

ჯით, არის როგორც ერთღეროიანი, ასევე  მრავალღეროიანი. ეს შესანიშნავი მცენარე თით-

ქმის მთლიანად არის სამკურნალო თვისებების მატარებელი დაწყებული ფესვიდან და 

ტოტებიდან, დამთავრებული ფოთლებით და ყვავილებით, რომელთაგან ამზადებენ სხვა-

დასხვა სახის ნახარშებს და ნაყენებს.  ცაცხვი ერთ-ერთი ყველაზე მომგებიანი მცენარეა, 

უაღრესად ფართო მარკეტინგული არეალით.  ამიტომ  მისი გამრავლება ყოველთვის  იწ-

ვევდა და იწვევს პრაქტიკოს სპეციალისტთა დაინტერესებას. 

ცაცხვის გამრავლება თესლით - ხანგრძლივი პროცესია. დათესვიდან ახალგაზრდა 

ნერგის მიღებამდე გადის 10-12 წელი. თუმცა მთავარი ამ პროცესში არის სტრატიფიკაციის 

გავლა (თესლის სიცივეში მოთავსება). ამისათვის თესლს ათავსებენ ყუთებში, სადაც არის 

სილა ან ნახერხი (1 წილი თესლი 3 წილ სილაზე ან ნახერხზე), ათავსებენ ცივ, ბნელ ად-

გილზე 5-6 თვით და პერიოდულად ატენიანებენ. თუმცა არის მეორე მეთოდი: შეიძლება 

თესლი სტრაფიკაციისათვის მოთავსდეს ტორფისა და სილის ნაზავში (1:1), ხოლო თესლი 

ჩაღრმავდეს 2-3 სმ-ზე. 

სტრატიფიკაციაგავლილ თესლს თესავენ ღია გრუნტში, რომლის შემდეგაც უფრო 

ძლიერები აღმოცენდებიან. მათი გადარგვა შეიძლება ღია გრუნტში, რომელიც საჭიროებს 

ზამთარში ყინვებისაგან დაცვას. 

შეიძლება ცაცხვის გამრავლება გადაწვენითაც, რისთვისაც ხდება მისი ქვედა ტოტე-

ბის დახრა ნიადაგამდე, ტრანშეაში მოთავსება, დამაგრება და ზემოდან მიწის დაყრა. ტო-

ტები ფესვიანდებიან 1-2 წელიწადში, შემდგომ საჭირო ხდება მათი მოცილება დედა მცენა-

რისაგან და გადარგვა მუდმივ ადგილზე. ცაცხვის ამ ხერხით გამრავლებას ახდენენ გაზა-

ფხულზე, სანამ მცენარის კვირტები არ არის გამოსული. 

ფესვის ამონაყრებით გამრავლებისას საქმე უფრო მარტივად ხდება - მოზრდილი ხე-

ები უხვად იძლევიან ახალგაზრდა ნაყარს, რომელიც შეიძლება აკურატულად მოცილდეს 

დედა მცენარის ფესვს და გადაირგოს სანერგეში, შესაბამის სკოლაში. ცაცხვი ადვილად 

იტანს ფესვთა სისტემის დაზიანებას, მაგრამ სიფრთხილე მაინც საჭიროა. 

სტატიის ავტორების მიერ შემჩნეულ იქნა დიდი რაოდენობით კავკასიური ცაცხვის  

ფესვის ამონაყრები აკაკი წერეთლის სახელმწიფო უნივერსიტეტის ცენტრალური კორპუ-

სის (თამარ მეფის 59) მიმდებარე გამწვანებულ ტერიტორიაზე მოზარდ 60-70 წლის მცენა-

რეებზე (სურ. 1). განსაკუთრებით მრავლად იყო ამონაყარი კალათბურთის მოედნის და-

სავლეთ ნაწილში განთავსებულ ერთ-ერთ უძველესი ცაცხვის ეგზემპლიარის ირგვლივ. 

ექსპოზიციას მნიშვნელობა თითქოს არ ჰქონდა. თუმცა, ამონაყრების უმეტესობა მაინც 

ჭარბობდა დასავლეთის მხრიდან, საიდანაც მეტი იყო სითბო და სინათლე. თითოეული 

ამონაყარი ორ ეტაპად ფრთხილად იქნა მოცილებული დედა მცენარიდან, ამოღებული ნი-

ადაგიდან, განთავსებული შესაბამის  ყუთებში (დაახლოებით 250 ეგზემპლიარი) და გადა-

ტანილი ნიკეას ქუჩაზე არსებულ სანერგის კვალსათბურებში და ღია გრუნტში სათანადო 

მეთვალყურეობის ქვეშ. 

სურათი 1. კავკასიური ცაცხვის ფესვის ამონაყრები აკაკი წერეთლის სახელმწიფო უნივერსიტეტის 

ცენტრალური კორპუსის მიმდებარე ტერიტოეიაზე 

 

პირველი ეტაპი განხორციელდა მიმდინარე წლის 28 თებერვალს, როცა ცაცხვის ამო-

ნაყრებს კვირტები დაებერა, ნიადაგიც შესაბამისად იყო შემთბარი და შესაძლოდ ჩაითვა-

ლა ამონაყრების მოცილება დედა მცენარიდან. მეორე ეტაპი ჩატარდა 26 მარტს, როცა ამო-

ნაყრებმა დაიწყეს შეფოთვლა. დედა მცენარიდან ამონაყრების მოცილება ჩატარდა ასევე 

დიდი სიფრთხილით, შესაბამისი იარაღებით (ბარი, ნაჯახი, ჩაქუჩი, წერაქვი, სეკატორი და 

ა.შ.) და გადატანილი იმავე სანერგეში. 

მცენარეთა ნერგები განთავსდა ყოველ 15 სმ-ზე ერთმანეთიდან და იმყოფებიან გან-

საკუთრებული დაკვირვების ქვეშ. ფენოლოგიური დაკვირვების და ბიომეტრული გაზომ-

ვების მონაცემები დროდადრო მოხსენდება სხვადასხვა დონის კონფერენციებს. 

შემდგომში აუცილებელი გახდება მათთვის კვების არეს გაზრდა, რისთვისაც ნერგე-

ბი გადატანილი  იქნება  მეორე და მესამე სკოლებში. შესაბამისად მცენარეთა შორის მანძი-

ლი  გაიზრდება  რიგთა შორის 1 მეტრამდე, ხოლო მწკრივში 50 სმ-მდე. 

მცენარის მუდმივ ადგილზე ორმოში დარგვისას  აუცილებელია მასში ჩაიყაროს სად-

რენაჟო მასალა - ხრეში, სილა ან დამტვრეული აგური 10-15 სმ-ის სიმაღლით, შემდეგ  ნე-

შომპალა, რომელშიც შეზავებულია 50-60 გრამი სუპერფოსფატი თითოეულ ორმოზე. შემ-

დეგ ორმოში ათავსებენ ნერგს და შეავსებენ ნიადაგის ნაზავით: კორდის მიწა, ნეშომპალა 

და სილა შეფარდებით 1:2:2. ნერგის ფესვის ყელი უნდა იყოს განთავსებული მიწის ზედა-

პირის დონეზე, თუმცა თუ ის ჩაღრმავდა, არ არის საშიში. დარგვის შემდეგ მას უხვად 

რწყავენ და შემდეგი ორი წლის განმავლობაში  კვებავენ აზოტით სეზონის განმავლობაში 

სამჯერ. გარდა ამისა, იყენებენ პირუტყვის წუნწუხს, რომელიც მდიდარია აზოტით, პრო-

პორცია 1 კგ 10 ლ წყალზე. 

უკვე დიდ ხეებს წელიწადში 2-ჯერ გამოკვებავენ. ამისათვის გაზაფხულზე ყოველი 

ხის ქვეშ შეაქვთ შემდეგი სახის ხსნარი: 10 ლ წყალში ხსნიან 1 კგ ნაკელს, 20 გრ შარდოვა-

ნას, 25 გრ ამონიუმის გვარჯილას. შემოდგომაზე 10 ლ წყალში ხსნიან 20 გრ ნიტროამო-

ფოსს. 

ნიადაგი მუდმივად უნდა იყოს დატენიანებული  ცაცხვის ნერგების  ქვეშ. დიდი ხეე-

ბი ადვილად იტანენ გვალვას. თუმცა საჭიროებენ რწყვას, განსაკუთრებით მშრალ პერი-



 
perioduli samecniero Jurnali 

PERIODICAL SCIENTIFIC JOURNAL 

ПЕРИОДИЧЕСКИЙ  НАУЧНЫЙ   ЖУРНАЛ 

 10 

ოდში. წყლის მოცულობა 20 ლ ყოველ 1 მ2-ზე ვარჯის პროექციის ქვეშ. 

ცაცხვის ცენტრალური ღეროს ირგვლივ შემობარვებს ახდენენ სეზონის განმავლობა-

ში 2-3-ჯერ, იმავდროულად სარეველების მოცილებით. კარგია თუ მას გაუკეთდება მულ-

ჩირება ტორფით, ნაფოტით, ჩამოცვენილი ფოთლებით და ნახერხით. 

ცაცხვის ყვავილი შეიცავს: პოლისაქარიდებს (10%), მონო და დისაქარიდებს, ეთერო-

ვან ზეთს 0,5%, მასში ძირითადია ფარნეზოლი, ფლავონოიდებს, ტილიროზიდს, აფცე-

ლინს, აკაცეტონს, კემპფეროლს, ჰესპერიდინს, ქვერცეტინს, კემპფეროტრონს, ტრიტერპე-

ნოიდებს, ფენოლკარბონის მჟავებს, ვიტამინ C, პროანთოციანიდებს. 

შედის მრავალ მცენარეულ ნაკრებში. ჰომეოპათია ცაცხვის ყვავილების ნაყენს იყე-

ნებს მეტეორიზმის და კუჭ-ნაწლავის ტრაქტის აშლილობისას. იყენებენ დასამშვიდებლად, 

სიცხის დამწევად, კატარის, პნევმონიის და ბრონქიტის დროს. შედის სასმელი მცენარეუ-

ლი ჩაის შემადგენლობაში. 

ცაცხვს ფართო გამოყენების მერქანი აქვს. 

 

Gგამოყენებული ლიტერატურა 

PECULIARITIES OF REPRODUCTION OF LIME-TREE 

Ramaz Kiladze 

Candidate of Science of Agriculture, Associate Professor, Akaki Tsereteli State University, Kutaisi, Georgia  

Eter Benidze 

Candidate of Science of Agriculture, Associate Professor, Akaki Tsereteli State University, Kutaisi, Georgia  

Iza Ochkhikidze 

Agriculture Academic Doctor, Associate professor, Akaki Tsereteli State University, Kutaisi, Georgia  

Summary 

In the article some aspects are given concerning various methods of reproduction of lime-tree including its 

advantages and disadvantages. Three methods  of reproduction for lime-tree can be pointed out: seed, layer and 

shoots reproduction. Seed reproduction is a long process and requires 10-12 years.  

Also, reproduction of the lime-tree by layer is very difficult, as the plant doesn’t make many layer shoots. 

Reproduction of plants is very perspective by roots which we can find on the territory of the head building of 

Akaki Tsereteli State University. For successful reproduction 250 roots were removed from the mother plant into 

two steps- at first at the end of February, when buds are blossomed, and later on March 26, when leaves are 

developed.  

The shoots are planted in the seedbeds at nursery garden in Nikea street and in the open soil. The 

peculiarities of growing and development of the plants are still being studied.    

Резюме 
В статье рассмотрены разные методы размножения липы, их положительные и отрицательные 

стороны. Отмечено, что размножение липы возможно тремя методами – семенами, отводками и 

корневыми отпрысками. Размножение семенами долгий процесс, от посева до получения молодых 

саженцев проходит 10-12 лет, поэтому необходимо чтобы семена подверглись стратификации, и даже 

после этого не все семена развиваются. Также трудно размножаются липы и отводками, так как растение 

не даёт нужное количество побегов. Самый перспективный метод это размножение отпрысками, которые 

в большом количестве образовались на растениях, которые растут на прилегающей к территории 

центрального корпуса университета Акакия Церетели. Для размножения отводки (в количестве 250 штук) 

были отделены от материнского растения в два этапа: первый - в конце февраля, когда набухли почки. 

Второй – 26 марта, когда начали распускаться листья. Отпрысковые растения были перенесены и 

посажены в открытом и закрытом грунте питомника декоративных растений на улице Никеа, с 

надлежащим уходом. Изучение особенностей роста и развития растений продолжается.   

 

 

 

 

 

 


